
ტერმინები და 
შემოკლებები 

აღრიცხვის ინსტრუქცია − საქართველოს ფინანსთა მინისტრის 2020 წლის 5 

მაისის N108 ბრძანებით დამტკიცებული ინსტრუქცია „საბიუჯეტო 

ორგანიზაციების მიერ საჯარო სექტორის ბუღალტრული აღრიცხვის 

საერთაშორისო სტანდარტების (სსბასს-ების) საფუძველზე ფინანსური 

აღრიცხვა-ანგარიშგების წარმოების შესახებ“. 

დევნილთა სააგენტო − სსიპ − დევნილთა, ეკომიგრანტთა და საარსებო 

წყაროებით უზრუნველყოფის სააგენტო. 

ინვენტარიზაციის წესი − საქართველოს ფინანსთა მინისტრის 2021 წლის 31 

დეკემბრის N364 ბრძანებით დამტკიცებული ინსტრუქცია „საბიუჯეტო 

ორგანიზაციების მიერ აქტივებისა და ვალდებულებების ინვენტარიზაციის 

ჩატარების და ინვენტარიზაციის შედეგების საჯარო სექტორის ბუღალტრული 

აღრიცხვის საერთაშორისო სტანდარტების (სსბასს-ების) საფუძველზე 

აღრიცხვა-ანგარიშგებაში ასახვის შესახებ“.  

რეგულირების სააგენტო − სსიპ – სამედიცინო და ფარმაცევტული საქმიანობის 

რეგულირების სააგენტო. 

სააგენტო − სსიპ − ჯანმრთელობის ეროვნული სააგენტო. 

საგანგებო სიტუაციების ცენტრი − სსიპ − საგანგებო სიტუაციების 

კოორდინაციისა და გადაუდებელი დახმარების ცენტრი.  

სამინისტრო − საქართველოს ოკუპირებული ტერიტორიებიდან დევნილთა, 

შრომის, ჯანმრთელობისა და სოციალური დაცვის სამინისტრო. 

სოლიდარობის ფონდი − ა(ა)იპ − საქართველოს სოლიდარობის ფონდი. 

სოციალური სააგენტო  − სსიპ − სოციალური მომსახურების სააგენტო. 

სსბასს − საჯარო სექტორის ბუღალტრული აღრიცხვის საერთაშორისო 

სტანდარტები. 

ცენტრალური აპარატი − საქართველოს ოკუპირებული ტერიტორიებიდან 

დევნილთა, შრომის, ჯანმრთელობისა და სოციალური დაცვის სამინისტროს 

ცენტრალური აპარატი. 

ცენტრი − სსიპ − ლ. საყვარელიძის სახელობის დაავადებათა კონტროლისა და 

საზოგადოებრივი ჯანმრთელობის ეროვნული ცენტრი. 

ჰოლდინგი − ა(ა)იპ − საქართველოს სამედიცინო ჰოლდინგი. 

ზოგადი ინფორმაცია 
აუდიტის ობიექტის 

შესახებ 

სამინისტრო არის აღმასრულებელი ხელისუფლების ორგანო,1 რომელიც 

უზრუნველყოფს სახელმწიფო მმართველობისა და სახელმწიფო პოლიტიკის 

განხორციელებას ოკუპირებული ტერიტორიებიდან იძულებით 

გადაადგილებულ პირთა – დევნილთა, შრომის, ჯანმრთელობისა და 

სოციალური დაცვის სფეროში და თავის უფლებამოსილებებს ახორციელებს 

ცენტრალური აპარატისა და მის სახელმწიფო კონტროლს დაქვემდებარებული 

საჯარო სამართლის იურიდიული პირების მეშვეობით. 

სამინისტროს საქმიანობის სფერო და ამოცანებია: 

 მოსახლეობის შრომის, ჯანმრთელობისა და სოციალური დაცვის 

სახელმწიფო პოლიტიკის შემუშავება, განხორციელება და საქმიანობის 

კოორდინაცია, აგრეთვე დევნილთა, სტიქიური მოვლენების შედეგად 

დაზარალებულ და გადაადგილებას დაქვემდებარებულ პირთა (შემდგომ – 

ეკომიგრანტთა) სოციალური დაცვისა და განსახლების სფეროში 

სახელმწიფო პოლიტიკის შემუშავება და განხორციელების კოორდინაცია; 

 დევნილთა, ეკომიგრანტთა და რეინტეგრაციის საკითხების 

მიმართულებით: 

- ქვეყნის პოლიტიკური, სოციალურ-ეკონომიკური და დემოგრაფიული 

მდგომარეობის გათვალისწინებით, დევნილთა და ეკომიგრანტთა 

საკითხების რეგულირება; 

-  საგანგებო სიტუაციებით (სტიქიური უბედურებები, ეპიდემია და სხვ.) 

გამოწვეული ეკომიგრაციული ნაკადის აღრიცხვა; 

- საქართველოში ემიგრაციიდან დაბრუნებულ საქართველოს მოქალაქეთა 

რეინტეგრაციის ხელშეწყობა. 

 ჯანმრთელობის დაცვის სფეროში: 

- ინდივიდუალური სამედიცინო მომსახურების უზრუნველყოფა; 

- საზოგადოებრივი ჯანმრთელობის დაცვის უზრუნველყოფა; 

- სამედიცინო და ფარმაცევტული საქმიანობის რეგულირება. 

 მოსახლეობის სოციალური დაცვის სფეროში: 

- მოსახლეობის მიზნობრივი სოციალური დახმარებით უზრუნველყოფა; 

- კანონმდებლობით განსაზღვრული სოციალური ჯგუფებისათვის შესაბამისი 

გასაცემლების დადგენილ ვადებში მიწოდების უზრუნველყოფა; 

- ბავშვზე ზრუნვა და მასთან დაკავშირებული საკითხები; 

- ოჯახში ძალადობის წინააღმდეგ ბრძოლისა და ოჯახში ძალადობის 

მსხვერპლთა დაცვის პოლიტიკის შემუშავებისა და განხორციელების 

ხელშეწყობა. 

 შრომისა და დასაქმების სფეროში: 

- შრომითი ურთიერთობებისა და სოციალური პარტნიორობის ხელშეწყობა; 

- შრომითი მიგრაციის რეგულირება; 

- დასაქმების ხელშეწყობა, არასამხედრო, ალტერნატიულ შრომით 

სამსახურში გაწვევის საკითხების კოორდინაცია; 

- ორგანიზაცია-დაწესებულებებში შრომის უსაფრთხოების დაცვის 

მექანიზმების დანერგვისა და შრომითი დისკრიმინაციის შემთხვევების 

აღმოფხვრის ხელშეწყობა; 

- „შრომის უსაფრთხოების შესახებ“ საქართველოს კანონის შესაბამისად, 

მომეტებული საფრთხის შემცველ, მძიმე, მავნე და საშიშპირობებიან 

სამუშაოებზე შრომის უსაფრთხოების ნორმების დაცვის სახელმწიფო 

ზედამხედველობა და ამავე კანონით ზედამხედველი ორგანოსათვის 

მინიჭებული სხვა უფლებამოსილებების განხორციელება. 

 საერთაშორისო დაცვის მქონე პირთა, საქართველოში კანონიერი 

საფუძვლით მყოფ უცხოელთა და საქართველოში სტატუსის მქონე 

მოქალაქეობის არმქონე პირთა ინტეგრაციის სფეროში – შესაბამის 

კომპეტენტურ სახელმწიფო უწყებებთან თანამშრომლობით 

საერთაშორისო დაცვის მქონე პირთა, საქართველოში კანონიერი 

საფუძვლით მყოფ უცხოელთა და საქართველოში სტატუსის მქონე 

მოქალაქეობის არმქონე პირთა ადგილობრივი ინტეგრაციის 

პროგრამების შემუშავება და განხორციელება. 

სამინისტროს 2023 წლის დამტკიცებული ბიუჯეტის, დაზუსტებული ბიუჯეტის 

და საკასო ხარჯების შესახებ ინფორმაცია წარმოდგენილია ქვემოთ ცხრილებში:2 

 ცხრილი N1. დამტკიცებული, დაზუსტებული ბიუჯეტი და საკასო ხარჯი 

(ლარი)  

დასახელება დამტკიცებული დაზუსტებული საკასო შესრულება 

 1 2 3 3/2 

ჯამური 7,108,420,000 7,119,913,754 7,117,759,834 100% 

ხარჯები     6,786,228,000     6,837,062,864 6,865,288,770 100% 

არაფინანსური 

აქტივების ზრდა 
   322,192,000    282,850,890    252,471,064  89% 

 

სამინისტროს სახელმწიფო კონტროლს ექვემდებარებოდა 16 ორგანიზაცია,3 

რომელთა მეშვეობით ახორციელებდა პროგრამებს. 

ცხრილი N2. ინფორმაცია ბიუჯეტიდან მიღებული დაფინანსების 

გადანაწილების შესახებ (ლარი) 

საბალანსო ერთეულის დასახელება თანხა % 

 სულ: 7,117,759,834 100.00% 

სსიპ - სოციალური მომსახურების სააგენტო 5,035,010,743  70.74% 

სსიპ - ჯანმრთელობის ეროვნული სააგენტო    1,287,604,707  18.09% 

სსიპ - დევნილთა, ეკომიგრანტთა და საარსებო 

წყაროებით უზრუნველყოფის სააგენტო  
  271,579,939  3.82% 

სსიპ - საგანგებო სიტუაციების კოორდინაციისა და  

გადაუდებელი დახმარების ცენტრი 

     142,604,204 

 
2.00% 

სსიპ - ლ. საყვარელიძის სახელობის დაავადებათა 

კონტროლისა და საზოგადოებრივი ჯანმრთელობის 

ეროვნული ცენტრი 

  95,218,341 1.34% 

სსიპ - სახელმწიფო ზრუნვისა და ტრეფიკინგის 

მსხვერპლთა, დაზარალებულთა დახმარების სააგენტო 
  84,545,518   1.19% 

ა(ა)იპ - საქართველოს სოლიდარობის ფონდი   67,036,392    0.94% 

სამინისტროს ცენტრალური აპარატი        62,104,955  0.87% 

                                                           

1 საქართველოს მთავრობის 2018 წლის 14 სექტემბრის N473 დადგენილება „საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის სამინისტროს დებულების დამტკიცების შესახებ.“ 
2 N1 და N2 ცხრილები არ მოიცავს ეკონომიკური საქმიანობის ფარგლებში მიღებულ სახსრებს. 
3 ერთი საჯარო სამართლის იურიდიული პირი (სსიპ) მდებარეობს საქართველის არაკონტროლირებად ტერიტორიაზე. 

ა(ა)იპ - საქართველოს სამედიცინო ჰოლდინგი    39,564,205  0.56% 

სსიპ - დასაქმების ხელშეწყობის სახელმწიფო სააგენტო    10,013,333   0.14% 

სსიპ - ინფორმაციული ტექნოლოგიების სააგენტო       9,359,817  0.13% 

სსიპ - სამედიცინო და ფარმაცევტული საქმიანობის 

რეგულირების სააგენტო  
     6,906,382  0.10% 

სსიპ - შრომის ინსპექტირების სამსახური           6,211,299  0.09% 

სახელმწიფო აუდიტის სამსახურის დასკვნა  

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და 

სოციალური დაცვის სამინისტროს ხელმძღვანელობას 

დასკვნა კონსოლიდირებულ ფინანსურ ანგარიშგებაზე  

მოსაზრება პირობითი მოსაზრება ფინანსური ანგარიშგების შესახებ 

სახელმწიფო აუდიტის სამსახურმა ჩაატარა საქართველოს ოკუპირებული 

ტერიტორიებიდან დევნილთა, შრომის, ჯანმრთელობისა და სოციალური 

დაცვის სამინისტროს და მის კონტროლს დაქვემდებარებული ერთეულების4 

(ერთად − ჯგუფის) კონსოლიდირებული ფინანსური ანგარიშგების აუდიტი, 

რომელიც მოიცავს ფინანსური მდგომარეობის შესახებ კონსოლიდირებულ 

ანგარიშგებას 2023 წლის 31 დეკემბრის მდგომარეობით და მასთან 

დაკავშირებულ ფინანსური შედეგების შესახებ კონსოლიდირებულ 

ანგარიშგებას, წმინდა აქტივებში/კაპიტალში ცვლილებების შესახებ 

კონსოლიდირებულ ანგარიშგებას, ბიუჯეტისა და ფაქტობრივი თანხების 

შედარების კონსოლიდირებულ ანგარიშგებას, მათთან დაკავშირებულ 

კონსოლიდირებულ განმარტებით შენიშვნებს მოცემული თარიღით 

დასრულებული სააღრიცხვო პერიოდისათვის, ასევე კონსოლიდირებულ 

ფინანსურ ანგარიშგებაზე დართულ შენიშვნებს,5 მათ შორის, ყველა 

მნიშვნელოვანი სააღრიცხვო პოლიტიკის მოკლე მიმოხილვას, გარდა 

მოსახლეობის საყოველთაო ჯანმრთლობის დაცვის სახელმწიფო პროგრამისა.6 

ჩვენი აზრით, წარმოდგენილი დასკვნის − „პირობითი მოსაზრების საფუძველი“ 

აბზაცში აღწერილი საკითხ(ებ)ის გავლენით განპირობებული შედეგების გარდა, 

საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის სამინისტროს თანდართული 

კონსოლიდირებული ფინანსური ანგარიშგება ყველა არსებითი ასპექტის 

გათვალისწინებით, მომზადებულია საბიუჯეტო ორგანიზაციებისათვის 

საქართველოს კანონმდებლობით დადგენილი ბუღალტრული აღრიცხვის 

წარმოებისა და ფინანსური ანგარიშგების მომზადებისა და წარდგენის სათანადო 

საფუძვლების7 შესაბამისად.  

 

 

  

                                                           

4 იხ.  დანართი: კონსოლიდირებული ერთეულები. 
5 საქართველოს ფინანსთა მინისტრის 2021 წლის 4 თებერვლის N24 ბრძანებით დამტკიცებული  „საბიუჯეტო ორგანიზაციების ფინანსური 

ანგარიშგების მომზადებისა და წარდგენის შესახებ“ ინსტრუქციის N1 - N22 შენიშვნები.  
6  აღნიშნული პროგრამის ხარჯების ნაწილი დაკავშირებულია საქართველოს ადამიანური კაპიტალის პროგრამასთან. 
7 საქართველოს ფინანსთა მინისტრის 2020 წლის 5 მაისის N108 ბრძანებით „საბიუჯეტო ორგანიზაციების მიერ საჯარო სექტორის ბუღალტრული 

აღრიცხვის საერთაშორისო სტანდარტების (სსბასს-ების) საფუძველზე ფინანსური აღრიცხვა-ანგარიშგების წარმოების შესახებ“ დამტკიცებული 

ინსტრუქცია და საქართველოს ფინანსთა მინისტრის 2021 წლის 4 თებერვლის N24 ბრძანებით  „საბიუჯეტო ორგანიზაციების ფინანსური 

ანგარიშგების მომზადებისა და წარდგენის წესის შესახებ“ დამტკიცებული ინსტრუქცია.  

1. პირობითი მოსაზრების საფუძველი 

1.1 სააღრიცხვო სისტემის 

ნაკლოვანებები 

ჰოლდინგის მიერ წარმოდგენილი ფინანსური ანგარიშგება უტყუარად და 

სამართლიანად არ ასახავს მის ფინანსურ მდგომარეობას, რადგან ყველა 

განხორციელებული ოპერაცია ბუღალტრულ აღრიცხვაში არ  არის სრულად 

ასახული. აუდიტის ფარგლებში გამოვლენილია შემდეგი ნაკლოვანებები: 

 არ არის უზრუნველყოფილი ერთეულის მიერ განხორციელებული 

ყველა ეკონომიკური მოვლენის ბუღალტრულ ანგარიშებზე ასახვის 

სისრულე და შიდა კონტროლი.8 

 აუდიტის პროცესში შერჩეულ დებიტორებთან და კრედიტორებთან, 

გარე დადასტურების მიზნით გაგზავნილი დასტურის წერილების 

პასუხის მიხედვით, გამოვლინდა სხვაობები დებიტორული და 

კრედიტორული დავალიანებების ფაქტობრივ და არსებულ სააღრიცხვო 

მონაცემებს შორის. 

 არ არის აღრიცხული „სოფლის ექიმის“ სახელმწიფო პროგრამის 

ფარგლებში მატერიალური მარაგების მიღება-გაცემის ოპერაციები. 

  აუდიტის ჯგუფს ვერ წარმოუდგინეს ფინანსურ ანგარიშგებაში 

ასახული ძირითადი საშუალებებისა და მატერიალური მარაგების 

რეესტრი, ასევე − ვერც მიმდინარე წლის აქტივებისა და მარაგების 

მოძრაობის შესახებ ინფორმაცია. 

ცხრილი N3. ინფორმაცია ჰოლდინგის ფინანსური ანგარიშგების შესახებ(ლარი) 

დასახელება საანგარიშგებო პერიოდის საბოლოო ნაშთი და 

საანგარიშგებო- პერიოდის ბრუნვა 

აქტივები 38,709,914 

ვალდებულებები      117,593 

კაპიტალი 38,592,321 

შემოსავალები 105,769,877 

ხარჯები 108,212,198 

შედეგად, ჩვენ ვერ მოვიპოვეთ რწმუნება 2023 წლის 31 დეკემბრის 

მდგომარეობით ჰოლდინგის წარდგენილ ფინანსურ ანგარიშგებაში ასახული 

თანხების არსებობაზე, წარმოშობაზე, სისრულესა და სისწორეზე. 

1.2 მოკლევადიანი 

მოთხოვნები 

 

 

 

 

 

 

 

 

 

ცენტრალურ აპარატში 2023 წელს არ არის ჩატარებული ინვენტარიზაცია, არ 

გაფორმებულა ურთიერთშედარების აქტები, ასევე არ ჩატარებულა 

დებიტორული დავალიანების რეალობის, ხანდაზმულობისა და ამოღების 

ალბათობის შესწავლის ღონისძიებები.  

ცენტრალური აპარატის „სხვა მოკლევადიანი (მიმდინარე) აქტივების“ 

საბოლოო ნაშთში ასახულია: 

 „ახალი კორონავირუსული დაავადების COVID-19-ის მართვის 

პროგრამის“9 ფარგლებში, შპს „აკად. ნიკოლოზ ყიფშიძის სახელობის 

ცენტრალური საუნივერსიტეტო კლინიკის“ მიმართ არსებული 

20,547,605 ლარის დებიტორული დავალიანება, საიდანაც 11,498,839 

                                                           

8 აღრიცხვის ინსტრუქცია, მუხლი 5, პუნქტი 3. 
9 საქართველოს მთავრობის 2019 წლის  31 დეკემბრის N674 განკარგულება. 

ლარზე10 სამინისტროს მოთხოვნის საფუძველზე 2024 წელს 

წარმოდგენილია ხარჯვის დამადასტურებელი დოკუმენტაცია, რომლის 

შესწავლა-დამუშავების პროცესი მიმდინარეობდა და არ იყო 

დასრულებული ფინანსური ანგარიშგების წარდგენამდე. სამინისტროს 

განმარტებით, დარჩენილი აუთვისებელი თანხა 9,048,766 ლარი, 

ექვემდებარება უკან დაბრუნებას ან მიზნობრიობის ცვლილებას. 

 შპს „ჯი ენ ელ“-ის მიმართ „წინასწარი გადახდებით მოკლევადიანი 

(მიმდინარე) მოთხოვნების“ მუხლში ასახულია 3,393,478 ლარის 

დებიტორული დავალიანება, რომელიც წარმოშობილია საქართველოს 

მთავრობის განკარგულების11 მიხედვით, ლატარიის ორგანიზების 

შესახებ გაფორმებული სამმხრივი ხელშეკრულების12 საფუძველზე. 

სამინისტროს მცდელობის მიუხედავად, მხარეებს შორის 

ურთიერთშედარების აქტი არ არის გაფორმებული.13  

 ლტოლვილთა დანიის საბჭოს საქართველოს წარმომადგენლობის 

მიმართ აღრიცხულია 2019-2021 წლებში წარმოშობილი 31,914,593 

ლარის დებიტორული დავალიანება, რომელიც წარმოადგენს საგრანტო 

პროექტის (KFW) ფარგლებში დონორის მიერ გადარიცხულ თანხას და 

ნაწილი ასახულია 2021 წლის ბიუჯეტის შესრულების ანგარიშში.14 

სამინისტრო აღნიშნული თანხის დამადასტურებელ დოკუმენტაციას არ 

ფლობს. პასუხისმგებელი პირის განმარტებით, ზემოაღნიშნული 

მოთხოვნა დაიფარება ფაქტობრივად შესრულებული სამუშაოების 

მიხედვით გაფორმებული ურთიერთშედარების აქტის საფუძველზე, 

რომელზეც მუშაობენ სამინისტროს, ფინანსთა სამინისტროსა და 

პროექტის წარმომადგენლები.  

 12,366,380 ლარის მოთხოვნები, რომლებიც წარმოქმნილია 2011-2018 

წლებში სასამართლო გადაწყვეტილების საფუძველზე. ორგანიზაციამ 

ვერ წარმოადგინა მოცემული დავალიანებების აღსრულების შესახებ 

ინფორმაცია, ასევე არ არის შეფასებული მათი ამოღების ალბათობა. 

 2007-2019 წლებში ინვენტარიზაციების შედეგად წარმოშობილი 

არაფინანსური აქტივების დანაკლისი − 1,015,734 ლარის ოდენობით. 

აღნიშნულ დებიტორულ დავალიანებებთან დაკავშირებით 

სამინისტროს მიერ არ იყო განხორციელებული მოქმედი 

კანონმდებლობით გათვალისწინებული ღონისძიებები, კერძოდ, ვერ 

იქნა წარმოდგენილი დანაკლისების წარმოშობის მიზეზების შესწავლის, 

პასუხისმგებელი პირების იდენტიფიცირების ან/და სამართალდამცავ 

ორგანოებში ინვენტარიზაციის შედეგების გადაგზავნისა და საქმის 

სტატუსის მოკვლევის შესახებ.15 

სააგენტოში დებიტორული დავალიანების დიდი ნაწილი წარმოქმნილია 

სახელმწიფო პროგრამების ზედამხედველობის ფარგლებში დაკისრებული 

საჯარიმო სანქციებით, რომელთა შედგენის თარიღითაც ხორციელდება 

                                                           

10 აღნიშნული საკითხი ასევე  მითითებული იყო წინა პერიოდის ფინანსური აუდიტის ანგარიშში. 
11 საქართველოს მთავრობის 2021 წლის 9 სექტემბრის N1627 განკარგულება. 
12  ხელშეკრულების მხარეები: ფინანსთა სამინისტრო,  დამფინანსებელი - ჯანდაცვის სამინისტრო, ლატარიის ორგანიზატორი - შპს „ჯი ენ ელ“. 
13 აღნიშნული საკითხი ასევე  მითითებული იყო წინა პერიოდის ფინანსური აუდიტის ანგარიშში. 
14 „არაფინანსური აქტივებისა“ და „სხვა დანარჩენი მიმდინარე ხარჯის“ მუხლებში. 
15 ინვენტარიზაციის  წესი, მუხლი 13, პუნქტი 2 და  მუხლი 15, პუნქტი 2. 

მოთხოვნის ბუღალტრულად აღიარება. ორგანიზაციები თანხას რიცხავენ 

ხაზინის ერთიან ანგარიშზე.  

სამედიცინო დაწესებულების მხრიდან აქტის/გადაწყვეტილების გასაჩივრების 

შემთხვევაში, მოთხოვნა რჩება საბალანსო ანგარიშზე სასამართლოს საბოლოო 

გადაწყვეტილებამდე. სააგენტოს მიერ ჩატარებული ინვენტარიზაციის16 

შედეგად ირკვევა, რომ ვერ მოხერხდა წინა წლებში წარმოშობილი 1,608,148 

ლარის მოთხოვნების პირველადი დოკუმენტების მიხედვით იდენტიფიცირება. 

ასევე გამოვლინდა, რომ ჯანმრთელობის დაცვის სხვადასხვა სახელმწიფო 

პროგრამის ფარგლებში სამედიცინო დაწესებულებებისადმი დაკისრებული 

2,839,725 ლარის ღირებულების სანქციები, რომელთა დაკავშირებითაც 

სააგენტო არ ფლობს დაზუსტებულ ინფორმაციას მიმდინარე სასამართლო ან 

ადმინისტრაციული დავების შესახებ. შედეგად, ინვეტარიზაციის წესის 

შესაბამისად არ არის შემოწმებული დებიტორული დავალიანებების 

რეალურობა, არ არის განსაზღვრული საეჭვო/უიმედო მოთხოვნები და არც 

შესაბამისი ღონისძიებებია გატარებული.17 

ცენტრალურ აპარატსა და სოლიდარობის ფონდში რეფერალური მომსახურების 

პროგრამის ფარგლებში აღრიცხულია 2006 წლიდან 2023 წლის ჩათვლით 860 

ფიზიკური პირის18 მიმართ წარმოშობილი დებიტორული დავალიანება, სულ − 

14,791,357 ლარი. ცენტრალურ აპარატში ინვენტარიზაცია არ ჩატარებულა და 

დავალიანებები არ არის შეფასებული საქართველოს ფინანსთა მინისტრის მიერ 

დამტკიცებული წესის შესაბამისად,19 ხოლო სოლიდარობის ფონდში 

ჩატარებული ინვენტარიზაციის ფარგლებში მოპოვებულ იქნა 

ბენეფიციართათვის გაწეული სამედიცინო მომსახურების დამადასტურებელი 

დოკუმენტაცია და შედეგად, 2023 წელს ჩამოწერილ იქნა 2010-2022 წლებში 

წარმოშობილი 10,144,970 ლარის დებიტორული დავალიანება.20 

კონსოლიდირებულ ფინანსურ ანგარიშგებაში არ არის აღრიცხული 

რეგულირების სააგენტოს მიერ 2023 წელს ჯანდაცვის პროგრამების გეგმური და 

არაგეგმური რევიზიისა და კონტროლის აქტების შესაბამისად დაკისრებული 

სამედიცინო დაწესებულების მიერ უკან დასაბრუნებელი 4,413,553 ლარი და 

ფინანსური ჯარიმა −293,734 ლარი. 

შედეგად, 2023 წლის 31 დეკემბრის მდგომარეობით წარდგენილ ფინანსურ 

ანგარიშგებაში 4,707,287 ლარით შემცირებულია მუხლები: „მოკლევადიანი 

(მიმდინარე) დებიტორული დავალიანებები“, „შემოსავლები სანქციებით, 

ჯარიმებით და საურავებით“ და „მიმდინარე ტრანსფერები და სხვა 

არაკლასიფიცირებული შემოსავლები არაგაცვლითი ოპერაციები“; ასევე ჩვენ ვერ 

მოვიპოვეთ რწმუნება „მოკლევადიანი (მიმდინარე) დებიტორული 

დავალიანებებისა” და „სხვა მოკლევადიანი (მიმდინარე) აქტივების” მუხლებში 

ასახული 41,771,070 ლარის საბოლოო ნაშთის სისწორეზე. 

                                                           

16 ინვენტარიზაცია ჩატარდა  2023 წლის 30  სექტემბრის მდგომარეობით და  მისი შედეგები დამტკიცდა 2024 წლის 29 მარტს, შესაბამისად, 

ფინანსური ანგარიშგების მომზადებისას ვერ იქნა გათვალისწინებული ინვენტარიზაციის შედეგები.  
17 ინვენტარიზაციის  წესი,  პირველი მუხლი, პუნქტი 10. 
18 ცენტრალურ აპარატში 2006-2010 წლებში - 82 ფიზიკური პირი, თანხით - 2,024,026 ლარი, ხოლო სოლიდარობის ფონდში 2010-2023 წლებში - 

778 ფიზიკური პირი, თანხით -   12,767,331  ლარი. 
19 ინვენტარიზაციის  წესი,  მე-2 და მე-11 მუხლები. 
20 მათ შორის, სამედიცინო დაწესებულებების მიერ გამოუყენებელი  293,246 ლარი  დაბრუნებულ იქნა ბიუჯეტში. 

1.3 მატერიალური მარაგები ცენტრალური აპარატის მიერ საანგარიშო წელს არ არის ჩატარებული 

მატერიალური მარაგების ინვენტარიზაცია.  

აუდიტის ჯგუფის მიერ, მცხეთის მუნიციპალიტეტის სოფელ მუხრანის N2 

საწყობში, შერჩევით მატერიალური მარაგების ადგილზე დათვალიერებით 

გამოვლინდა, რომ: 

  საწყობში არ არის უზრუნველყოფილი აქტივების შენახვის სათანადო 

წესები და პირობები. შედეგად, აქტივების დიდი ნაწილი 

დაზიანებულია. 

 საწყობის შენობის შიდა ტერიტორიაზე, სადაც განთავსებულია 

აქტივები, არ არის დამონტაჟებული ვიდეოკამერები და არ 

მიმდინარეობს ვიდეოკონტროლი. შესაბამისად, არ არის 

უზრუნველყოფილი აქტივების კონტროლის სათანადო მექანიზმები. 

 საწყობში განთავსებული მარაგების დიდ ნაწილს ექსპლუატაციის ვადა  

აქვს ამოწურული.  

 შერჩეული  მარაგებისთვის  ვერ მოხერხდა ზუსტი იდენტიფიცირება, 

ვინაიდან  არ აქვს მინიჭებული საინვენტარო ნომრები და 

ბუღალტრული აღრიცხვის მონაცემებში ფიქსირდება განსხვავებული 

ფასისა და განსხვავებული მახასიათებლების ერთი და იმავე სახეობის 

მარაგები. შენახვის პირობების გათვალისწინებით, უმეტეს შემთხვევაში 

შეუძლებელია მარაგების სისრულის დადასტურება. 

 შესაბამისი დადოკუმენტირების გარეშე საწყობის ტერიტორიაზე 

ფიქსირდება ისეთი საოფისე ინვენტარი, რომელიც დაზიანებულია, 

გამოსულია მწყობრიდან. შედეგად, შეუძლებელია საბუღალტრო 

მონაცემებით აღრიცხული აქტივების იდენტიფიცირება და აქტივების 

არსებობის და სისრულის დადასტურება. 

ზემოაღნიშნულის გათვალისწინებით გამოვლინდა: 

 2,595,857 ერთეული21 − 1,375,116  ლარის22 მარაგების დანაკლისი, 

რომლის შესაბამისი დოკუმენტაცია ვერ იქნა წარმოდგენილი. 

 929,884 ერთეული − 576,756 ლარის ვადაგასული მარაგები და 36,975 

ერთეული მარაგების  − ზედმეტობა.  

 266 ერთეული − 24,471 ლარის საოფისე ინვენტარი, რომელთა 

იდენტიფიცირება შეუძლებელია. 

ადგილზე დათვალიერებით ასევე გამოვლინდა ისეთი აქტივები,23 რომლებიც 

განთავსებულია სამინისტროს საწყობის ტერიტორიაზე, თუმცა არ ფიქსირდება 

ცენტრალური აპარატის ბალანსზე. აღნიშნული აქტივები არის 

საგანგებო სიტუაციების ცენტრისა და ჰოლდინგის საკუთრებაში არსებული 

აქტივები და მათი სამინისტროს საწყობში განთავსების დამადასტურებელი 

დოკუმენტაცია ვერ იქნა წარმოდგენილი. 

                                                           

21 მათ შორის: 2,519,634 ერთეული − 1,352,446 ლარის სამედიცინო მარაგები. 

22  კერძოდ, 2,513,864  ერთეული მარაგისათვის − ჯამში 1,257,759 ლარი ღირებულება შეფასებულია ერთგვაროვანი მარაგების საშუალო ფასით. 

23 160 ერთეული ავტომანქანა (მათ შორის, სასწრაფო სამედიცინო დამხარების მანქანები), 52 ერთეული  სამედიცინო საწოლი, 5 ერთეული 

ჟანგბადის სადგური (ჟანგბადის სასუნთქი აპარატი), 132 ერთეული სამედიცინო კარადა, 22 ერთეული მაცივარი, 16 ერთეული ინსტრუმენტების 

გადასატანი, კარდიოგრაფები, დეფიბლიატორები, ჟანგბადის კონცენტრატორები, სათვალეები და სხვა სამედიცინო მარაგები, რომელთა 

სრულად აღრიცხვა შეუძლებელი იყო. 

ცენტრალური აპარატის საწყობის მარაგების შერჩევითი ადგილზე 

დათვალიერებით  დადგინდა წინა წლებში აღრიცხული ისეთი მარაგების 

ნაშთი, რომლებიც მოძველებულია და გამოსაყენებლად უვარგისია, ასევე 

აქტივები, რომელთა გახარჯვის შესახებ საბუღალტრო სამსახური შესაბამის 

დოკუმენტურ ინფორმაციას არ ფლობს, ხოლო ადგილზე დათვალიერებით ვერ 

დადასტურდა ვერც არსებობა და ვერც  −  სისრულე, კერძოდ: 

 13,428 ერთეული − 187,827 ლარის მარაგები, რომელთა 

იდენტიფიცირება ვერ ხდება. 

 62,139 ერთეული − 673,829 ლარის ღირებულების მოძველებული და 

გამოსაყენებლად უვარგისი მარაგები. 

 38,966 ერთეული − 252,842 ლარის ღირებულების მარაგების დანაკლისი, 

რომლის შესაბამისი დოკუმენტაცია ვერ იქნა წარმოდგენილი. 

აღსანიშნავია, რომ ორგანიზაციაში არ არსებობს ბრძანებით ან ხელშეკრულებით 

განსაზღვრული მატერიალურად პასუხისმგებელი პირი. 

სააგენტოს სპეცმედიკამენტების რეესტრში, ნარკომანიით დაავადებულ 

პაციენტთა მკურნალობის სახელმწიფო პროგრამის ფარგლებში არსებული 

მარაგების საბოლოო ნაშთი 552,935 ლარით ნაკლებია ბუღალტრულ 

მონაცემებში აღრიცხულზე, კერძოდ, სხვაობა გამოვლინდა ორი მედიკამენტის 

ნაწილში. 

პასუხისმგებელი პირის განმარტებით, სხვაობა გამოწვეულია პროგრამული 

ხარვეზის გამო, შედეგად  მატერიალური მარაგების რეესტრი სწორად არ ასახავს 

მედიკამენტების მოძრაობასა და საბოლოო ნაშთს. ასევე აღსანიშნავია, რომ 

ბუღალტრულ აღრიცხვაში არ არის ასახული აღნიშნული მედიკამენტების 2023 

წლის ოქტომბრის, ნოემბრის და დეკემბრის ხარჯვა. 

სააგენტოში ინვენტარიზაცია ჩატარდა 2023 წლის 30 სექტემბრის 

მდგომარეობით, თუმცა ინვენტარიზაციის ვადა გაგრძელებულია და არ არის 

დასრულებული ფინანსური ანგარიშგების წარდგენის თარიღისათვის, 

შესაბამისად, ინვენტარიზაციის შედეგები არ არის ასახული ფინანსურ 

ანგარიშგებაში. სააგენტოს განმარტებით, სპეცმედიკამენტების რეესტრში, 

ნარკომანიით დაავადებულ პაციენტთა მკურნალობის სახელმწიფო პროგრამის 

ფარგლებში არსებულ მარაგების ნაშთებში გამოვლენილი სხვაობა კორექტირდა 

რეტროსპექტულად. ინფორმაცია გამჟღავნებული იქნება 2024 წლის ფინანსური 

ანგარიშგების განმარტებით შენიშვნებში. 

შედეგად, ვერ მივიღეთ რწმუნება 2023 წლის 31 დეკემბრის მდგომარეობით 

წარდგენილ კონსოლიდირებულ ფინანსურ ანგარიშგებაში „მატერიალური 

მარაგების“ ანგარიშზე აღრიცხული 5,242,859 ლარის24  აქტივების არსებობაზე, 

სისრულესა და სისწორეზე.  

1.4 გრძელვადიანი აქტივები 

 

 

 

 

სამინისტროს გრძელვადიანი აქტივების ძირითად ნაწილს შეადგენს 

ცენტრალური აპარატისა და დაქვემდებარებული ორგანიზაციების ფინანსურ 

ანგარიშგებებში აღრიცხული არასაცხოვრებელი შენობები, სხვა ერთეულებზე 

გადასაცემად აღრიცხული აქტივები და მიწა; იძულებით გადაადგილებულ 

პირთა განსახლების სოციალური და საცხოვრებელი პირობების შექმნისათვის 

                                                           

24  სააგენტო - 1,594,992, ცენტრალური აპარატი -  3,647,867 ლარი. 

1.4.1 გრძელვადიანი 

ფინანსური აქტივები 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1.4.2 ძირითადი და 

არამატერიალური აქტივები 

 

 

 

არსებული საცხოვრებელი შენობები, ასევე ცენტრალური აპარატის მიერ 2014 

წელს გაცემული25 20-წლიანი სესხები. 

2020-2021 წლებში ჰოლდინგს საქართველოს მთავრობის განკარგულებითა26 და 

ნასყიდობის ხელშეკრულების ფარგლებში საკუთრებაში გადაეცა 6 სამედიცინო 

დაწესებულების27 აქციებისა და შპს-ების 100%-იანი წილი;28 ასევე აჭარის 

ავტონომიური რესპუბლიკის მთავრობიდან ჰოლდინგმა, როგორც მართვის 

უფლების მიმღებმა, უსასყიდლოდ არსებობის ვადით, მართვის უფლებით 

მიიღო კიდევ ორი საავადმყოფოს29 100%-იანი წილი. 

2023 წელს ჰოლდინგმა დაარსა შპს „რუხის რესპუბლიკური საავადმყოფო“.30 

აღრიცხვის ინსტრუქციის მიხედვით,31 საჯარო სექტორის კომერციულ 

ერთეულებში არსებული წილების ასახვისათვის გამოიყენება კაპიტალ-

მეთოდი,32 რაც ჰოლდინგში განხორციელებული არ არის.33 

აღრიცხვის ინსტრუქციის მიხედვით,34 განსაზღვრულია სსბასს-ის 

სავალდებულო მოთხოვნების გამოყენებიდან გადახრის საფუძვლები, თუმცა იმ 

შემთხვევაში, თუ შეუძლებელია სავალდებულო მოთხოვნის შესრულება, 

ერთეულმა აღნიშნული ფაქტი უნდა გაითვალისწინოს სააღრიცხვო პოლიტიკის 

შემუშავებისას და გაამჟღავნოს ფინანსური ანგარიშგების განმარტებით 

შენიშვნებში, შესაბამისი გადახვევის მიზეზის ახსნით. 

სამინისტროში არ არის შემუშავებული აღრიცხვის ინსტრუქციის შესაბამისი 

ერთიანი სააღრიცხვო პოლიტიკა, რომელშიც ახსნილი იქნებოდა სტანდარტის 

მოთხოვნებიდან გადახრის მიზეზები; ასევე კონსოლიდირებული ფინანსური 

ანგარიშგების განმარტებით შენიშვნებში სახელმწიფო საწარმოებში არსებული 

ინვესტიციების აღრიცხვაზე დაშვებულია სტანდარტებით გათვალისწინებული 

სავალდებულო მოთხოვნებიდან35 გამონაკლისი/გადახრა, რომელიც 

სათანადოდ არ არის დასაბუთებული. 

შედეგად, ვერ მივიღეთ რწმუნება 2023 წლის 31 დეკემბრის მდგომარეობით 

წარდგენილ კონსოლიდირებულ ფინანსურ ანგარიშგებაში „გრძელვადიანი 

ფინანსური აქტივების“ საბოლოო ნაშთის − 68,599,079 ლარის სისრულესა და 

სისწორეზე.  

ცენტრის ფინანსურ ანგარიშგებაში ძირითადი აქტივების დაგროვილი ცვეთა 

327,491 ლარით გაზრდილად არის წარმოდგენილი, შესაბამისად, იმავე თანხით 

შემცირებულია 2023 წლის ბოლოს ძირითადი აქტივების საბალანსო 

ღირებულება. 

                                                           

25 საქართველოს მთავრობის 2014 წლის 20 თებერვლის N309 განკარგულება „ზოგიერთი სამედიცინო დაწესებულების შეუფერხებელი 

ფუნქციონირების მიზნით განსახორციელებელი ღონისძიებების შესახებ“. 
26 2021 წლის  25 აგვისტოს N1471 განკარგულება. 
27 შპს „თბილისის ბავშვთა ინფექციური კლინიკური საავადმყოფო“, შპს „აკად. ნიკოლოზ ყიფშიძის სახელობის ცენტრალური საუნივერსიტეტო 

კლინიკა“,  სს „უნივერსალური სამედიცინო ცენტრი“,  შპს „რეგიონული ჯანდაცვის ცენტრი“,  შპს „ფსიქიკური ჯანმრთელობის და ნარკომანიის 

პრევენციის ცენტრი“, სს „ტუბერკულოზისა და ფილტვის დაავადებათა ეროვნული ცენტრი“. 
28 პირდაპირი მიყიდვის ფორმით, სიმბოლურ ფასად - 1 (ერთი) ლარად. 
29 შპს „ქ. ბათუმის რესპუბლიკური კლინიკური საავადმყოფო“ (245428880) და შპს „ბათუმის რესპუბლიკური კლინიკური საავადმყოფო“ 

(2454235514). 
30 2023 წლის  14 ივნისის სადამფუძნებლო შეთანხმება. 
31 მუხლი 10, პუნქტი 46. 
32 სსბასს 36, მუხლი 8. 
33 აღნიშნული საკითხი ასევე ასახული იყო წინა პერიოდის ფინანსური აუდიტის ანგარიშში. 
34 მუხლი 3, პუნქტი 1. 
35 სსბასს 3, მუხლი 29. 

საგანგებო სიტუაციების ცენტრის ფინანსური მდგომარეობის ანგარიშგებაში 

აღრიცხულია 308,459 ლარის ღირებულების 12 ერთეული არასაცხოვრებელი 

შენობა და 93,302 ლარის ღირებულების 3 მიწის ნაკვეთი, ჯამში − 10,589 კვ/მ, 

რომელსაც ორგანიზაცია არ იყენებს საკუთარი მიზნებისათვის. ასევე ბალანსზე 

ირიცხება 167,434 ლარის ღირებულების მიწის ნაკვეთი და მასზე დამაგრებული 

შენობა-ნაგებობები, რომლებზეც არ არის გამიჯნული შენობისა და მიწის 

ნაკვეთის ღირებულება. 

ცენტრსა და საგანგებო სიტუაციების ცენტრში აქტივების ინვენტარიზაციის 

დროს არ არის გადასინჯული ძირითადი აქტივების, ხოლო სოციალურ 

სააგენტოში − არამატერიალური აქტივების სასარგებლო მომსახურების ვადები. 

ცენტრალურ აპარატში 2023 წელს ძირითადი და არამატერიალური აქტივების 

ინვენტარიზაცია არ არის ჩატარებული, არ გადასინჯულა ძირითადი და 

არამატერიალური  აქტივების სასარგებლო მომსახურების ვადები.ასევე არ არის 

დასაბუთებული არამატერიალურ აქტივებზე მინიჭებული სასიცოცხლო 

მომსახურების ვადების განსაზღვრის საკითხი36 და ყველა აქტივის მიხედვით 

დარიცხულია ამორტიზაციის 10%-იანი განაკვეთი.  

ცენტრალურ აპარატში აუდიტის ჯგუფის მიერ ჩატარებული შერჩევითი 

ადგილზე დათვალიერების შედეგად გამოვლინდა, რომ აქტივებისათვის არ 

არის გახსნილი საინვენტარო ბარათები და ბუღალტრული მონაცემებით 

აქტივებს არ აქვს საინვენტარო ნომრები. მატერიალური უზრუნველყოფის და 

ლოჯისტიკის სამმართველოს მიერ აქტივებზე ფიზიკურად მიმაგრებულია 

საინვენტარო ნომრები, თუმცა საბუღალტრო მონაცემები და ფიზიკურად 

მიმაგრებული საინვენტარო ნომრები არ არის თანხვედრაში ერთმანეთთან. იმის 

გათვალისწინებით, რომ ბუღალტრული აღრიცხვის მონაცემებში ფიქსირდება 

მსგავსი დასახელებისა და მახასიათებლების ისეთი აქტივები, რომელთა 

შესყიდვის დრო, ფასი განსხვავებულია და მათი ფიზიკური 

ადგილმდებარეობის დადგენა ვერ ხერხდება, აუდიტის ჯგუფმა ვერ 

დააიდენტიფიცირა 671 ერთეული − 2,000,923 ლარის საბალანსო ღირებულების 

ძირითადი აქტივები.  

საგანგებო სიტუაციების ცენტრის, ცენტრალური აპარატისა და ცენტრის 

ბალანსზე აღრიცხული აქტივებიდან, 2023 წელს სრულად ამორტიზებულ იქნა 

17,772,197 ლარის37 ისტორიული ღირებულების ძირითადი და 

არამატერიალური აქტივები. სბასს 17-ისა და სბასს 31-ის38  შესაბამისად, აქტივის 

ნარჩენი ღირებულება და სასარგებლო მომსახურების ვადა ყოველი ფინანსური 

წლის ბოლოს უნდა გადაისინჯოს და თუ მოსალოდნელი შედეგები წინა 

შეფასებებისაგან განსხვავდება, ცვლილებები უნდა აისახოს როგორც 

სააღრიცხვო შეფასების ცვლილება,39 რაც არ არის განხორციელებული. 

შედეგად, 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში „ძირითადი აქტივების“ საბოლოო 

ნაშთი გაზრდილია 74,270 ლარით;40 ასევე ვერ მივიღეთ რწმუნება 2,000,923 ლარის 

                                                           

36 სსბასს 21, მუხლი 26 და სსბასს 26, მუხლი 25.  
37 მათ შორის:  ცენტრალური აპარატის აქტივები  -   12,724,220  ლარი,  ცენტრი - 4,456,057 და საგანგებო სიტუაციების ცენტი -  591,920. 
38 სსბასს 17, მუხლი 67 და სსბასს 11, მუხლი 103. 
39 სსბასს 3 - სააღრიცხვო პოლიტიკა, ცვლილებები სააღრიცხვო შეფასებებში და შეცდომები. 
40 გაზრდილია  -  401,761  ლარით, შემცირებულია - 327,491 ლარით.  

1.4.3 სხვა გრძელვადიანი 

არაფინანსური აქტივები  

 

 

 

 

 

 

 

 

 

 

 

 

საბალანსო ღირებულების „ძირითადი აქტივების“ საბოლოო ნაშთის არსებობასა 

და სისწორეზე. 

ცენტრალური აპარატის „სხვა გრძელვადიანი არაფინანსური აქტივების“ 

საბოლოო ნაშთში ასახულია: 

 დაუმთავრებელი აქტივების ანგარიშზე 2010-2013 წლებში შესყიდული 

1,724,970 ლარის ღირებულების სამშენებლო სამუშაოების პროექტები, 

რომლებიც პასუხისმგებელი პირის განმარტებით, არ არის 

იდენტიფიცირებადი და ინვენტარიზაციის გარეშე ვერ ხორციელდება 

პროექტის შემდგომი გამოყენების საკითხის განხილვა. აღრიცხვის 

ინსტრუქციის მიხედვით,41 სტანდარტში მოცემულია ინფორმაცია 

გაუფასურების ინდიკატორების შესახებ, ორგანიზაციას 2023 წელს არ 

განუხილავს გაუფასურების ინდიკატორების არსებობის საკითხი. 

შესაბამისად, ვერ მივიღეთ რწმუნება, დაკმაყოფილებულია თუ არა 

მათი აქტივად აღიარების კრიტერიუმები.42 

 დევნილთა საცხოვრებელი სახლის საერთო სარგებლობის (დერეფანი, 

კიბის უჯრედი) ფართი, ღირებულებით − 276,944 ლარი, რომელსაც 

სამინისტრო ფაქტობრივად არ ფლობს და საკუთრების უფლება  საჯარო 

რეესტრში რეგისტრირებულია როგორც დევნილთა ოჯახებზე, ისე 

სახელმწიფოზე; არ იმიჯნება საკუთრების უფლება ფიზიკურ პირსა და 

სახელმწიფოს შორის. 

შედეგად, 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში, ვერ მივიღეთ რწმუნება 2,001,914 

ლარის „სხვა გრძელვადიანი არაფინანსური აქტივების“ არსებობასა და 

სისწორეზე.  

1.5 ვალდებულებები და 

მიმდინარე ანარიცხები 

ცენტრალური აპარატის ფინანსურ ანგარიშგებაში ვალდებულების ანგარიშზე 

აღრიცხულია წინა წლებში აღიარებული 8,405,808 ლარის − 2010 წლამდე 

წარმოქმნილი გაურკვეველი დავალიანებები; მათი წარმოშობის შესახებ 

დამადასტურებელი დოკუმენტაცია აუდიტის ჯგუფს ვერ წარედგინა და არ 

არის იდენტიფიცირებადი კონკრეტული კრედიტორების დონეზე. 

დავალიანების ნაშთების დასადასტურებლად კრედიტორთა რეესტრიდან 

შერჩეულ ორგანიზაციებთან, კრედიტორული დავალიანებების 

ხანდაზმულობის მოტივით, არ არის გაგზავნილი დასტურის წერილები. 

კრედიტორული დავალიანების ნაშთიდან − 12,055,447 ლარის დავალიანება 

2003-2019 წლებშია წარმოშობილი, რომლებზეც წლის ბოლოს არც შედარების 

აქტებია გაფორმებული და არც ინვენტარიზაცია ჩატარებულა. 

სააგენტოს „მოკლევადიანი კრედიტორული დავალიანებების“ მუხლის 

ძირითადი ნაწილი შეადგენს ჯანმრთელობის დაცვის  სხვადასხვა სახელმწიფო 

პროგრამის ფარგლებში სამედიცინო დაწესებულებების მიერ შესრულებული 

სამუშაოს ღირებულებას.  

სააგენტოს ფინანსური მდგომარეობის ანგარიშგებაში ასახულია „მიმდინარე 

ანარიცხები“, რომელიც წარმოშობილია სახელმწიფო პროგრამების ფარგლებში 

მიმწოდებლად დარეგისტრირებული სამედიცინო დაწესებულებების მხრიდან 

წარმოდგენილი 2023 წლის იმ შესრულებული სამუშაოების ღირებულებისგან, 

                                                           

41 სბასს 21, მუხლი 27 და სბასს 26, მუხლი 25. 
42 სსბასს 1, მუხლი 7.  

რომლებზეც საბოლოო მიღება-ჩაბარების აქტები, ფინანსური ანგარიშგების 

წარდგენის თარიღისთვის, არ იყო გაფორმებული ან/და მიმდინარეობდა 

შესაბამისი დოკუმენტაციის დამუშავების პროცესი. ანგარიშგების მომზადების 

ეტაპზე43 მატერიალური ფორმით წარდგენილი 2023 წლის შესრულებულ 

სამუშაოსთან დაკავშირებული დოკუმენტაციის დამუშავების პროცესი 

გრძელდებოდა. შესაბამისად, ფინანსური ანგარიშგება სრულად არ ასახავს 2023 

წელს წარმოშობილი „მიმდინარე ანარიცხების“ ღირებულებას. 

შედეგად, ვერ მივიღეთ რწმუნება 2023 წლის 31 დეკემბრის მდგომარეობით 

წარდგენილ კონსოლიდირებულ ანგარიშგებაში წარდგენილ „მიმდინარე 

ანარიცხების“ საბოლოო ნაშთის − 46,620,971 ლარის სისრულესა და 

„ვალდებულებების“ − 12,055,447 ლარის სისწორეზე. 

1.6 განმარტებითი შენიშვნები 

 

 

 

1.6.1 დაკავშირებულ მხარეთა 

შესახებ  

 

 

 

1.6.2 სასამართლო დავები 

 

 

 

 

 

 

 

 

 

 

 

 

 

 

 

 

 

 

 

 

სამინისტროს კონსოლიდირებულ ფინანსურ ანგარიშგებაში არ არის 

გამჟღავნებული ინფორმაცია განმარტებითი შენიშვნების შესახებ.44 არ არის 

წარმოდგენილი აღრიცხვის ინსტრუქციით გათვალისწინებული სსბასს-ის 

შესაბამისად განსაზღვრული ინფორმაცია, კერძოდ: 

სსბასს 20-ის მოთხოვნათა – „დაკავშირებულ მხარეთა შესახებ განმარტებითი 

შენიშვნების“ შესაბამისად.  

განმარტებით შენიშვნებში არ არის მოცემული დეტალური ინფორმაცია 

დაკავშირებულ მხარეებთან განხორციელებული ოპერაციების შესახებ და არ 

არის წარმოდგენილი სტანდარტით მოთხოვნილი სხვა ინფორმაცია.45 

ფინანსური ანგარიშგების სამართლიანი წარდგენის პრინციპიდან 

გამომდინარე,46 მიზანშეწონილია ფინანსური ანგარიშგების განმარტებით 

შენიშვნებში სასამართლო დავების შესახებ ინფორმაციის წარმოდგენა ან, 

საჭიროების შემთხვევაში, შესაბამის მუხლში აღრიცხვა.47 სამინისტროში არ 

არის შემუშავებული პოლიტიკა სასამართლო დავებთან დაკავშირებით, არ 

ხდება მათი მოსალოდნელი შედეგების შეფასება და ფინანსური ანგარიშგების 

შესაბამის მუხლებზე ასახვა. საანგარიშო წელს წარდგენილი 

კონსოლიდირებული ფინანსური ანგარიშგების განმარტებით შენიშვნებსა და 

საცნობარო ანგარიშებზე არ არის წარმოდგენილი ინფორმაცია სასამართლოში 

წარმოებული საქმეების შესახებ, ასევე მათი პირობით აქტივებსა და პირობით 

ვალდებულებებზე აღრიცხვის საკითხები, კერძოდ: 

 ცენტრალური აპარატის მიერ წარდგენილი საცნობარო მუხლები 

სრულყოფილად არ ასახავს ინფორმაციას მიმდინარე სასამართლო დავების 

შესახებ. პასუხისმგებელი პირის განმარტებით, აღრიცხვის აღნიშნული 

ნაკლოვანება გამოწვეულია იმით, რომ საქმეები ეფუძნება შეფასებებს, 

რომლებიც მოითხოვს შესაბამის კომპეტენციას და ამასთან ერთად, 

ორგანიზაციამ ზოგიერთ საქმესთან დაკავშირებით ვერ შეძლო თანხების 

ზუსტი ოდენობის იდენტიფიცირება.  

 სააგენტოს მიერ კონტროლისა და რევიზიის აქტების შემთხვევაში, 

სამედიცინო დაწესებულების მხრიდან აქტის/გადაწყვეტილების 

გასაჩივრებისას, მოთხოვნა რჩება საბალანსო ანგარიშზე სასამართლოს 

                                                           

43  2023 წლის  26 თებერვლის მდგომარეობით. 
44 ფინანსური ანგარიშგების მომზადებისა და წარდგენის წესის ინსტრუქცია, მუხლი 17.  
45 სსბასს 20,  27-ე - 41-ე  მუხლები. 
46 სსბასს 1, მუხლი 27. 
47 სსბასს 19. 

1.6.3 მოკლევადიანი 

ვალდებულებები 

 

 

 

 

საბოლოო გადაწყვეტილებამდე; თუ სასამართლოს საბოლოო 

გადაწყვეტილებით მოხდა დაკისრებული სანქციის გაუქმება ან შემცირება, 

შესაბამისი აქტი ბალანსიდან ჩამოიწერება, როგორც აქტივების ფლობიდან 

წარმოქმნილი ზარალი. 

სააგენტოს ფინანსურ ანგარიშგებაში ჯანდაცვის პროგრამების მიხედვით 

გაწეული ის მომსახურებები, რომლებზედაც ანგარიშგების თარიღის შემდეგ, 

მაგრამ მის წარდგენამდე დაზუსტდა და გაფორმდა საბოლოო მიღება-ჩაბარების 

აქტები, აღიარებულია „ვალდებულებების“ მუხლით, ხოლო იმ სამედიცინო 

მომსახურების საფუძველზე წარმოშობილი თანხები, რომელთა შესახებ 

ელექტრონული ანგარიშგების მოდულში არსებობდა ინფორმაცია − 

სამედიცინო დაწესებულებების მიერ მოთხოვნილი თანხების შესახებ, მაგრამ 

ჯერ არ იყო დასრულებული წარმოდგენილი დოკუმენტაციის ინსპექტირების 

პროცესი, აღრიცხული იყო ფინანსური მდგომარეობის ანგარიშგებაში 

„მიმდინარე ანარიცხების“ მუხლით. 

მიუხედავად ზემოაღნიშნული გარემოებისა, 2023 წელს სააგენტოს მიერ 

მიმდინარე პერიოდის ხარჯებში, კერძოდ, „სამედიცინო ხარჯებში“ 

აღიარებულია სამედიცინო დაწესებულებების მიერ 2022 წელს შესრულებული 

1,235,386 ლარის სამუშაოს ღირებულება, რომელიც არ იყო აღიარებული წინა 

წლის ფინანსურ ანგარიშგებაში არც „სამედიცინო ხარჯების“ და არც „მიმდინარე 

ანარიცხების“ მუხლებზე. 

შესაბამისად, 2023 წლის ფინანსურ ანგარიშგებაში აღრიცხული ხარჯი მოიცავს 

გასული, 2022 წლის საანგარიშო პერიოდში გაწეული მომსახურებით 

წარმოშობილი ხარჯების ნაწილსაც, რის შესახებ ინფორმაცია არ არის 

გამჟღავნებული განმარტებით შენიშვნებში.  

 

 აუდიტი წარვმართეთ უმაღლესი აუდიტორული ორგანოების საერთაშორისო 

სტანდარტების (ISSAI) შესაბამისად. პასუხისმგებლობა, რომელსაც აღნიშნული 

სტანდარტები ჩვენთვის ითვალისწინებს, დაწვრილებით არის აღწერილი ჩვენი 

დასკვნის ნაწილში სახელწოდებით − „აუდიტორის პასუხისმგებლობა 

ფინანსური ანგარიშგების აუდიტთან დაკავშირებით“. უმაღლესი 

აუდიტორული ორგანოების საერთაშორისო ორგანიზაციის (INTOSAI) 

მოთხოვნების შესაბამისად, ჩვენ ვართ აუდირებული ორგანიზაციისგან 

დამოუკიდებელი აუდიტორები და შესრულებული გვაქვს INTOSAI-ის მიერ 

დაწესებული სხვა ეთიკური ვალდებულებებიც. გვჯერა, რომ ჩვენ მიერ 

მოპოვებული აუდიტორული მტკიცებულებები საკმარისი და შესაფერისია 

პირობითი მოსაზრების გამოსათქმელად საჭირო საფუძვლის შესაქმნელად. 

2. მნიშვნელოვანი გარემოებები  

ჩვენი მოსაზრება მოდიფიცირებული არ არის ქვემოაღნიშნულ საკითხებთან მიმართებით. 

2.1 გრძელვადიანი აქტივები კონსოლიდირებულ ბალანსში ასახულია სამინისტროს სახელმწიფო 

კონტროლს დაქვემდებარებული სსიპ − ახალგორის ბავშვთა სააღმზრდელო 

დაწესებულების ბალანსზე აღრიცხული 148,213 ლარის ღირებულების       

შენობა-ნაგებობები, რომლებიც მდებარეობს საქართველოს 

არაკონტროლირებად ტერიტორიაზე. 

3. სხვა გარემოებები 

3.1 კონტროლის ნაკლოვანება ცენტრი იყენებს მატერიალური მარაგების მართვის და აღრიცხვის 

ელექტრონულ სისტემას − სასაწყობე/ლოჯისტიკურ მოდულს. აღნიშნული 

სისტემა არ არის ინტეგრირებული ბუღალტრული აღრიცხვის შესაბამის 

რეგისტრებთან და, ამასთანავე, ყველა სტრუქტურული ერთეულის მიერ 

მარაგები არ აღირიცხება აღნიშნულ სისტემაში;  ასევე ხშირ შემთხვევაში არ არის 

სწორად გამიჯნული ძირითადი აქტივებისა და მატერიალური მარაგების 

ნაშთი. 

3.2 ინვენტარიზაცია ინვენტარიზაცია არის კონტროლის მექანიზმი, რომლის მიზანია დანაკლისის, 

ზედმეტობისა და დაზიანებული ან/და გამოუსადეგარი ქონების 

იდენტიფიცირება, ისეთი აქტივების გამოვლენა, რომელთაც 

ორგანიზაციისათვის არ მოაქვს ეკონომიკური სარგებელი, ასევე − ბალანსზე 

რიცხული მოთხოვნებისა და ვალდებულებების რეალურობის შემოწმება. 

შესაბამისად, ინვენტარიზაციის ჩატარება უზრუნველყოფს ფინანსური 

მდგომარეობის ანგარიშგებაში ასახული ყველა მუხლის არსებობასა და 

სისრულეზე რწმუნების მიღებას; ინვენტარიზაცია ასევე ზრდის აქტივების 

ეფექტიანად მართვის შესაძლებლობას. 

ცენტრალურ აპარატში 2023 წელს კანონმდებლობით გათვალისწინებული 

სავალდებულო ინვენტარიზაცია არ ჩატარებულა, ხოლო სააგენტოში 

ინვეტარიზაციის საბოლოო შედეგები არ არის ასახული 2023 წლის ფინანსურ 

ანგარიშგებაში.48 

3.3 სააღრიცხვო პოლიტიკა 2023 წლის ბოლოს სამინისტროში შემუშავებულია, თუმცა დამტკიცებული და 

დანერგილი არ არის ერთიანი სააღრიცხვო პოლიტიკა აღრიცხვის 

ინსტრუქციის49 შესაბამისად, რომლის შემუშავება, დანერგვა და გამოყენება 

ორგანიზაციაში აღრიცხვის თანმიმდევრულობის ერთ-ერთი მთავარი 

წინაპირობაა. 

სააღრიცხვო პოლიტიკა შესაძლებელია მოიცავდეს ინსტრუქციებსა და წესებს 

შემდეგი საკითხების აღრიცხვის შესახებ: სასამართლოში გასაჩივრებული 

საქმეების მიხედვით წარმოშობილი მოთხოვნები/ვალდებულებები, 

პირგასამტეხლოები, მოძველებული მატერიალური ფასეულობები, 

სანქციებიდან და ჯარიმებიდან მიღებული შემოსავლები და ასევე სამინისტროს 

საქმიანობის სპეციფიკიდან გამომდინარე სხვა საკითხები. 

სააღრიცხვო პოლიტიკის არარსებობით არის გამოწვეული დაქვემდებარებულ 

ორგანიზაციებში რიგ შემთხვევებში ერთსა და იმავე მუხლებთან მიმართებით 

აღიარების სხვადასხვა მეთოდის/პრინციპის გამოყენება (მაგალითად, 

სოციალური სააგენტო სასამართლოში წარმოებული საქმეების მიხედვით 

მოთხოვნებს აღიარებს „დებიტორული დავალიანებების“ საბალანსო მუხლში, 

ხოლო ზოგიერთი დაქვემდებარებული ორგანიზაცია საცნობარო ანგარიშზე − 

„პირობით აქტივად“ და სხვ.).  

სამინისტროს კონსოლიდირებული ერთეულებიდან რამდენიმეს აქვს 

ინსტრუქციის შესაბამისად შემუშავებული და დამტკიცებული სააღრიცხვო 

                                                           

48 ინვენტარიზაციის წესი,  მუხლი 1,  პუნქტი 4.  
49 აღრიცხვის ინსტრუქცია, მუხლი 5,  „ა“ ქვეპუნქტი. 

პოლიტიკა. 2021 წელს სააგენტოს შემუშავებული აქვს „სააგენტოს 

მნიშვნელოვანი ოპერაციების სააღრიცხვო მიდგომების და პოლიტიკების“ 

დოკუმენტი, რომლის გათვალისწინებით იდენტიფიცირებულია არსებითი 

ხასიათის პრობლემური საკითხები, თუმცა 2023 წლის ბოლოს არ არის 

დამტკიცებული. ამასთანავე, კონკრეტულ გარემოებათა და სააგენტოს 

ფინანსურ მონაცემებზე გავლენის ანალიზის შედეგად, შემუშავდა 

რეკომენდაციები, რომლებიც იძლევა მითითებებს ეკონომიკური მოვლენის 

სწორად და სრულად აღრიცხვისათვის, რათა ფინანსურ ანგარიშგებაში ასახული 

მონაცემები იყოს სამართლიანი და უტყუარი.  

3.4 გრძელვადიანი აქტივები 

 

 

ცენტრალური აპარატის და სოციალური სააგენტოს ბალანსზე აღრიცხული 

უძრავი ქონებიდან ზოგიერთ ქონებაზე საჯარო რეესტრში არ არის 

რეგისტრირებული აღნიშნულ ორგანიზაციებზე სარგებლობის ან/და სხვა 

უფლება. მათი ისტორიული ღირებულება 2023 წლის 31 დეკემბრის 

მდგომარეობით შეადგენს 2,281,809 ლარს,50 ხოლო საბალანსო − 1,788,393 ლარია; 

ასევე ვერ ხორციელდება ცენტრალური აპარატის „სხვა მანქანა-დანადგარებისა 

და ინვენტარის“ ანგარიშზე აღრიცხული ჯამური, 268,156 ლარის ისტორიული 

ღირებულების აქტივის იდენტიფიცირება. 

სოციალური სააგენტოს ბალანსზე არ აქვს აღრიცხული მის სარგებლობაში 

არსებული მიწის ნაკვეთი.51 

საგანგებო სიტუაციების ცენტრში წინა საანგარიშგებო პერიოდში ძირითადი 

აქტივების ინვენტარიზაციის დროს გამოვლენილი დანაკლისები არ არის 

ასახული შესაბამის პერიოდებში, რაც იწვევს ძირითადი აქტივების საბალანსო 

ღირებულების, დაგროვილი ცვეთისა და აქტივების გასვლაში უზუსტობებს. 

მიწის ნაკვეთები, ჯამში − 4,222 კვ.მ, რომელზეც საჯარო რეესტრის მონაცემების 

მიხედვით,52 საგანგებო სიტუაციების ცენტრის სარგებლობის 

უფლება/უზურფრუქტი/აღნაგობა დასტურდება და არ არის აღრიცხული 

ძირითადი აქტივების რეესტრში, შესაბამისად, არც 2023 წლის ფინანსურ 

ანგარიშგებაში. 

3.5 გრძელვადიანი ფინანსური 

აქტივები 

 

 

2023 წლის ფინანსურ ანგარიშგებაზე ასახულია 81 კლინიკის მიმართ, ჯამში − 

4,824,385 ლარის დებიტორული დავალიანება, რომელიც წარმოშობილია   

ცენტრალური აპარატის მიერ 2014 წელს გაცემული53 20-წლიანი სესხებისაგან. 

მათი შესწავლით დადგინდა, რომ სამინისტრო სათანადოდ ვერ 

უზრუნველყოფს სესხის გაცემის პირობების მონიტორინგს, ვინაიდან 23 

კლინიკის შემთხვევაში არ დადასტურდა ხელშეკრულებით 

გათვალისწინებული სამედიცინო მომსახურების უწყვეტი განხორციელება 

ჯანდაცვის სახელმწიფო პროგრამებზე დაყრდნობით; ასევე ვერ იქნა 

წარმოდგენილი გაცემული სესხების კლინიკების მიერ მიზნობრივად ხარჯვის 

დამადასტურებელი დოკუმენტაცია. სამინისტროს მიერ აუდიტის ჯგუფის -

                                                           

50 სოციალური სააგენტო - 5 მიწის ნაკვეთი და შენობა - ისტორიული ღირებლებით - 274,105 ლარი, საბალანსო ღირებულებით - 250,630 ლარი; 

აღნიშნულ აქტივებზე  მიმდინარეობს  სააჯარო რეესტრში რეგისტრაცია. ცენტრალური  აპარატის აქტივები ისტორიული ღირებულებით  

2,007,704 ლარი, საბალანსო ღირებულებით - 1,537,763 ლარი. 
51 ქალაქი  ტყიბული, კარლო ლომაძის მოედანი N3-ში  მდებარე 126 კვ.მ მიწა (მესაკუთრე  ტყიბულის მუნიციპალიტეტი,  ს/კ 39.01.24.003). 
52 უფლება დარეგისტრირებულია 2023 წელს. 
53 საქართველოს მთავრობის 2014 წლის 20 თებერვლის N309 განკარგულება „ზოგიერთი სამედიცინო დაწესებულების შეუფერხებელი 

ფუნქციონირების მიზნით განსახორციელებელი ღონისძიებების შესახებ“. 

მოთხოვნის შემდეგ კლინიკებთან კომუნიკაციით გამოვლინდა, რომ სამი 

მათგანი არ ფუნქციონირებს ან/და ლიკვიდირებულია, ხოლო ორმა კლინიკამ 

წარმოადგინა აუდიტის დასკვნა, რომელიც ადასტურებს მათ 

ფუნქციონირებადობას54,  ვინაიდან ვერ დასტურდებოდა ჯანდაცვის 

პროგრამებში მონაწილეობა, დანარჩენ შემთხვევებში კი არ იყო წარმოდგენილი 

მტკიცებულებები სამედიცინო მომსახურების უწყვეტი ფუნქციონირების 

შესახებ. აღნიშნულის საფუძველზე სესხის  ხელშეკრულების55 მიხედვით, 

სამინისტროს უნდა დაეკისრებინა ერთჯერადი ჯარიმა დაუბრუნებელი სესხის 

სრული მოცულობის 25%-ის ოდენობით, რაც სამინისტროს მხრიდან არ არის 

განხორციელებული. აღნიშნული მიუთითებს სასესხო ხელშეკრულების 

პირობების არასათანადო მონიტორინგზე, რომელიც იწვევს უზუსტობებს 

„მოკლევადიანი (მიმდინარე) დებიტორული დავალიანებების“ მუხლში. 

3.6 გაცემული ავანსების 

მართვა 

 

 

 

 

 

სამინისტროს მიერ სახელმწიფო შესყიდვები უმეტესად ხორციელდება 

ავანსების გაცემით − რიგ შემთხვევებში ხელშეკრულების სრული ან 

ხელშეკრულებით გათვალისწინებული სახელშეკრულებო თანხის 

პროცენტული მაჩვენებლის მიხედვით. აღსანიშნავია, რომ ავანსის გაცემასთან 

დაკავშირებით არ არის ფორმალიზებული პროცესი სააღრიცხვო პოლიტიკით 

ან სხვა დოკუმენტით. ავანსის გაცემაზე გადაწყვეტილების მიმღები პირ(ებ)ი არ 

არის დადგენილი და აღნიშნული პროცესი იმართება მხოლოდ პრაქტიკით. 

 აუდიტის ჯგუფის მიერ გამოვლინდა შემდეგი შემთხვევები: 

 2022 წლის 25 მარტს ერთ-ერთ სამშენებლო კომპანიასთან 

გაფორმებული ხელშეკრულების56 საგანს წარმოადგენს საპროექტო 

მომსახურებისა და სამშენებლო-სამონტაჟო სამუშაოების შესყიდვა. 

ხელშეკრულების სრული ღირებულება − 24,780,000 ლარი, 

მიმწოდებლისათვის 2022 და 2023 წლებში ჩარიცხულია ავანსად     

ნაწილ-ნაწილ, ხოლო ხელშეკრულების სრული ღირებულების ავანსად 

გადახდის მომენტისათვის (2023 წლის 25 დეკემბერი) ხელშეკრულების 

ფარგლებში გაწეულ მომსახურებაზე მიღება-ჩაბარების აქტები არ იყო 

გაფორმებული. ამასთანავე,  2023 წლის დეკემბერში ბოლო ავანსის 

გაცემის შემთხვევაში, მიმწოდებლის მიერ მოთხოვნილია 

ხელშეკრულების 20%-ზე მეტი თანხის ავანსად გაცემა.57  20%-ზე მეტი 

ავანსის მოთხოვნის შემთხვევაში, ხელშეკრულებით 

გათვალისწინებულია  დასაბუთების წარმოდგენა, სამინისტროს მიერ 

აღნიშნული ავანსი − 6,863,800 ლარის ოდენობით, გაცემულია 

დასაბუთებისა და ხელშეკრულების შესრულების მდგომარეობის 

შესწავლის გარეშე.  

 2023 წლის 25 ოქტომბერს ერთ-ერთ სამშენებლო კომპანიასთან 

გაფორმებული ხელშეკრულებით58 შესყიდვის საგანს წარმოადგენდა 

შენობის დეტალური საპროექტო-სახარჯთაღრიცხვო დოკუმენტაციის 

                                                           

54  რომელიც გათვალისწინებულია ხელშეკრულების 3.1.4.2 პუნქტით. 

55 2.8 პუნქტი, სესხის მიმღების მხრიდან სამედიცინო მომსახურების შეწყვეტის ან ხელშეკრულების სხვა პირობების დარღვევის შემთხვევაში, 

სესხის მიმღებს  ეკისრება ერთჯერადი ჯარიმა,  დაუბრუნებელი სესხის სრული მოცულობის  25%-ის  ოდენობით, რაც თავის მხრივ, არ 

ათავისუფლებს მას სესხის დაფარვის ვალდებულებისაგან. 
56 შპს „ანაგთან“  გაფორმებული Nპ/270401/1 ხელშეკრულებით (CMR220051114). 
57 იმ დროისთვის დარჩენილი  სრული თანხა. 
58 შპს „დიკა 2010“-თან გაფორმებული ხელშეკრულება   Nპ/270401/15  (NAT230015859). 

მომზადებისა და მის საფუძველზე სამშენებლო/სარემონტო და 

სარეაბილიტაციო სამუშაოები. ხელშეკრულება არის მიმდინარე, ხოლო 

ავანსი გაცემულია ორჯერ, ჯამში − 2,300,000 ლარი, რომელიც 

ხელშეკრულების თანხის − 6,936,973.48 ლარის 33%-ს წარმოადგენს და   

არ არის  გაფორმებული ხელშეკრულებით გათვალისწინებული 

სამუშაოს შესრულების დამადასტურებელი დოკუმენტაცია. 

3.7 საქართველოს ადამიანური 

კაპიტალის პროგრამა 

საქართველოსა და რეკონსტრუქციისა და განვითარების საერთაშორისო ბანკს 

(შემდგომ − ბანკი) შორის 2022 წლის 30 მარტს გაფორმდა სასესხო შეთანხმება − 

„საქართველოს ადამიანური კაპიტალის პროგრამა“ (შემდგომ − პროგრამა), 

რომელიც საქართველოს პარლამენტის მიერ რატიფიცირებულ იქნა 2022 წლის 

17 ივნისს. 2022 წლის 15 ნოემბერს საფრანგეთის განვითარების სააგენტოსა და 

საქართველოს შორის გაფორმდა ჩარჩო შეთანხმება საკრედიტო რესურსის 

გამოყოფის თაობაზე, რომელიც ამოქმედდა 2023 წლის 4 აპრილს. აღნიშნული 

პროგრამის ფარგლებში, დამატებითი ინსტრუქციების: ხარჯებისა და 

ფინანსური ინფორმაციის წერილის მე-2 პუნქტის მიხედვით, აუდირებული 

ფინანსური ანგარიშგება ყოველი ფისკალური პერიოდისთვის უნდა მიეწოდოს 

ბანკს. 

დანართ N1-ში ასახულ ინფორმაციაზე პასუხისმგებელია სამინისტროს 

ხელმძღვანელობა. აღნიშნულ დანართში 2023 წელს პროგრამის ფარგლებში 

გაწეული ხარჯები წარმოდგენილია საკასო ხარჯების მიხედვით, გარდა 

მოსახლეობის საყოველთაო ჯანდაცვის პროგრამისა. აღნიშნული თანხა59 

წარმოადგენს იმ მიღება-ჩაბარების აქტების ჯამს, რომლებიც გაფორმებულია 

2023 წლის საანგარიშგებო პერიოდში სამედიცინო დაწესებულებების მიერ 

მოსახლეობის საყოველთაო ჯანდაცვის იმ კომპონენტების ფარგლებში გაწეულ 

მომსახურებაზე, რომელიც უმეტესად ანაზღაურდება DRG60 გადახდის 

მეთოდით. სამინისტროს მიერ სამედიცინო დაწესებულებებთან შესრულებული 

სამუშოს ანაზღაურებისათვის გარკვეული კომპონენტებისთვის 2023 წელს 

ამოქმედდა წინასწარი ანაზღაურების მექამიზმი. ასევე საინფორმაციო 

სისტემებში არ არის გამოყოფილი DRG გადახდის მეთოდით ანაზღაურებული 

შემთხვევები. დანართ N1-ში წარმოდგენილი ადამიანური კაპიტალის 

პროგრამის ფარგლებში 2023 წელს მოსახლეობის საყოველთაო ჯანდაცვის 

პროგრამისთვის გაწეული ფაქტობრივი ხარჯები  612,027,282 ლარი მოიცავს, 

2024 წლის ბიუჯეტიდან ანაზღაურებულ თანხას, ჯამში − 8,526,015 ლარს. 

ზემოაღწერილი ფაქტების გათვალისწინებით ზუსტად ვერ იმიჯნება DRG 

გადახდის მეთოდით ანაზღაურებული თანხა.  

ჩვენ არ გამოვთქვამთ არანაირი ფორმის მოსაზრებას სხვა ინფორმაციაზე, 

რომელიც დაკავშირებულია პროგრამის ხარჯებთან.61 ჩვენ გამოვთქვამთ 

მოსაზრებას სამინისტროს 2023 წლის 31 დეკემბრით დასრულებული 

საანგარიშგებო პერიოდისთვის კონსოლიდირებულ ფინანსურ ანგარიშგებაზე. 

                                                           

59 დანართი N1-ში მოსახლეობის საყოველთაო ჯანდაცვის სახელმწიფო პროგრამის ფარგლებში წარმოდგენილი ხარჯი. 

60 დიაგნოზთან შეჭიდული ჯგუფი. 
61 დანართი N1. 



2025 

ფინანსური აუდიტის ანგარიში                                                 |23 

 

კონსოლიდირებული ფინანსური აუდიტის ფარგლებში, აუდიტის ჯგუფმა 

შეისწავლა ინფორმაცია სამინისტროს მიერ დანართ N1-ში წარმოდგენილი 

ხარჯების შესახებ. კერძოდ, მოიპოვა საკმარისი და შესაფერისი 

მტკიცებულებები ისეთი აუდიტორული პროცედურებით, როგორებიცაა, 

დოკუმენტური შემოწმება, პასუხისმგებელ პირებთან ინტერვიუ და მონაცემთა 

ანალიზი. 

შედეგად, სამინისტროს 2023 წლის 31 დეკემბრით დასრულებული 

საანგარიშგებო პერიოდისთვის კონსოლიდირებულ ფინანსურ 

ანგარიშგებასთან მიმართებით დანართ N1-ში წარმოდგენილი პროგრამის 

ხარჯებში არსებითი უზუსტობები არ გამოვლენილა. 

4. ხელმძღვანელობის და აუდიტორის პასუხისმგებლობა 

ხელმძღვანელი პირების 

ვალდებულებები ფინანსურ 

ანგარიშგებასთან 

დაკავშირებით 

ხელმძღვანელობა პასუხისმგებელია თანდართული კონსოლიდირებული 

ფინანსური ანგარიშგების მომზადებასა და სამართლიან წარდგენაზე 

საქართველოს ფინანსთა მინისტრის 2020 წლის 5 მაისის N108 ბრძანებით 

დამტკიცებული „საბიუჯეტო ორგანიზაციების მიერ საჯარო სექტორის 

ბუღალტრული აღრიცხვის საერთაშორისო სტანდარტების (სსბასს-ების) 

საფუძველზე ფინანსური აღრიცხვა-ანგარიშგების წარმოების შესახებ“ და 

საქართველოს ფინანსთა მინისტრის 2021 წლის 4 თებერვლის N24 ბრძანებით 

დამტკიცებული „საბიუჯეტო ორგანიზაციების ფინანსური ანგარიშგების 

მომზადებისა და წარდგენის წესის შესახებ“ ინსტრუქციების შესაბამისად; ასევე 

შიდა კონტროლზე, რომელსაც იგი აუცილებლად მიიჩნევს ისეთი 

კონსოლიდირებული ფინანსური ანგარიშგების მოსამზადებლად, რომელიც არ 

შეიცავს თაღლითობით ან შეცდომით გამოწვეულ არსებით უზუსტობას.  

კონსოლიდირებული ფინანსური ანგარიშგების მომზადებისას, 

ხელმძღვანელობის პასუხისმგებლობაა, შეაფასოს ორგანიზაციის უნარი − 

უწყვეტად განაგრძოს საჯარო მომსახურების მიწოდება, როგორც 

ფუნქციონირებადმა ერთეულმა, აგრეთვე საჭიროების შემთხვევაში, უნდა 

გაამჟღავნოს ფუნქციონირებადობასთან დაკავშირებული ყველა მნიშვნელოვანი 

საკითხი და გამოიყენოს აღნიშნული პრინციპი ბუღალტრულ აღრიცხვაში, 

გარდა იმ შემთხვევებისა, როდესაც სახელმწიფოს გადაწყვეტილი აქვს 

ორგანიზაციის ლიკვიდაცია ან საქმიანობის შეწყვეტა. ხელმძღვანელი პირები 

პასუხისმგებელი არიან კონსოლიდირებული ფინანსური ანგარიშგების 

მომზადების პროცესის კონტროლზე. 

აუდიტორის 

პასუხისმგებლობა ფინანსურ 

ანგარიშგებასთან 

დაკავშირებით 

 

ჩვენი მიზანია, მოვიპოვოთ დასაბუთებული რწმუნება იმის თაობაზე, შეიცავს 

თუ არა კონსოლიდირებული ფინანსური ანგარიშგება თაღლითობით ან 

შეცდომით გამოწვეულ არსებით უზუსტობას და გამოვცეთ აუდიტის დასკვნა, 

რომელიც მოიცავს აუდიტის მოსაზრებას. დასაბუთებული რწმუნება არის 

რწმუნების მაღალი დონე, მაგრამ ის არ წარმოადგენს გარანტიას, რომ ISSAI-ის 

მიხედვით ჩატარებული აუდიტი ყოველთვის გამოავლენს არსებით 

უზუსტობას. უზუსტობები შეიძლება გამოწვეული იყოს თაღლითობით ან 

შეცდომით და ჩაითვლება არსებითად, თუ მოსალოდნელია, რომ ცალკე ან 

ჯამურად ისინი ზეგავლენას მოახდენენ კონსოლიდირებული ფინანსური 

ანგარიშგების მომხმარებელთა ეკონომიკურ გადაწყვეტილებებზე. ISSAI-ის 

შესაბამისად, ჩატარებული აუდიტის ფარგლებში, ჩვენ ვიყენებთ პროფესიულ 

მსჯელობას და ვინარჩუნებთ პროფესიულ სკეპტიციზმს აუდიტის 

მსვლელობისას. ამასთანავე: 

ვახდენთ კონსოლიდირებულ ფინანსურ ანგარიშგებაში არსებითი უზუსტობის 

რისკის იდენტიფიცირებას და შეფასებას, რომელიც შესაძლოა დაშვებულ იქნეს 

თაღლითობის ან შეცდომის გამო, ვსაზღვრავთ და ვატარებთ ამ რისკების 

შესაფერის აუდიტორულ პროცედურებს და მოვიპოვებთ ჩვენი დასკვნის 

გამოსატანად საკმარის და შესაფერის აუდიტორულ მტკიცებულებებს. რისკი 

იმისა, რომ თაღლითობით გამოწვეული არსებითი უზუსტობა არ იქნება 

აღმოჩენილი, უფრო მაღალია, ვიდრე შეცდომით დაშვებულის, რადგან 

თაღლითობა შესაძლოა მოიცავდეს მოლაპარაკებას, გაყალბებას, განზრახ 

ინფორმაციის გამოტოვებას, დამახინჯებას ან დადგენილი შიდა კონტროლის 

მექანიზმების იგნორირებას; 

ვსწავლობთ შიდა კონტროლის ფუნქციონირებას ისეთი აუდიტორული 

პროცედურების შესამუშავებლად, რომლებიც შესაფერისია არსებულ 

გარემოებებთან და არა იმისათვის, რომ გამოვხატოთ მოსაზრება შიდა 

კონტროლის ეფექტიანად მუშაობის თაობაზე; 

ვაფასებთ აღრიცხვის პოლიტიკის შესაფერისობას და სააღრიცხვო შეფასებების 

და ხელმძღვანელი პირების მიერ მოწოდებული განმარტებების გონივრულობას; 

ვასკვნით, ხელმძღვანელი პირების მიერ ბუღალტრული აღრიცხვის 

ფუნქციონირებადობის პრინციპის გამოყენების მიზანშეწონილობას და 

მოპოვებულ აუდიტორულ მტკიცებულებებზე დაყრდნობით - არსებობს თუ არა 

ამ მოვლენებთან და პირობებთან დაკავშირებული არსებითი 

განუსაზღვრელობა, რაც მნიშვნელოვან ეჭვს გამოიწვევდა სამინისტროს ან/და 

მისდამი დაქვემდებარებული ერთეულების უნარში, განაგრძონ 

ფუნქციონირება. თუ დავასკვნით, რომ არსებობს არსებითი განუსაზღვრელობა, 

ჩვენ ვალდებული ვართ ყურადღება გავამახვილოთ აუდიტორულ დასკვნაში 

სათანადო განმარტებებზე კონსოლიდირებულ ფინანსურ ანგარიშგებაში ან, თუ 

ასეთი განმარტებები ადეკვატური არ არის, მოვახდინოთ მოსაზრების 

მოდიფიცირება. ჩვენი დასკვნები დაფუძნებულია აუდიტორულ 

მტკიცებულებებზე, რომლებიც მოპოვებულ იქნა აუდიტის დასკვნის 

თარიღისთვის. თუმცა, მომავალმა მოვლენებმა ან პირობებმა შეიძლება ეჭვქვეშ 

დააყენოს სამინისტროს ან/და მისდამი დაქვემდებარებული ერთეულების 

ფუნქციონირებადობის საკითხი; 

ვაფასებთ კონსოლიდირებული ფინანსური ანგარიშგების წარდგენას 

მთლიანობაში, მის სტრუქტურასა და შინაარსს, აგრეთვე უზრუნველყოფს თუ 

არა კონსოლიდირებული ფინანსური ანგარიშგება ოპერაციების და მოვლენების 

სამართლიანად წარდგენის კრიტერიუმებს; 

მოვიპოვებთ საკმარის და შესაფერის აუდიტორულ მტკიცებულებებს 

სამინისტროსადმი დაქვემდებარებული ორგანიზაციების ფინანსური 

ინფორმაციის შესახებ, რათა შევძლოთ გამოვხატოთ მოსაზრება 

კონსოლიდირებულ ფინანსურ ანგარიშგებაზე. ჩვენ პასუხისმგებელი ვართ 

აუდიტის მსვლელობის ხელმძღვანელობაზე, ზედამხედველობასა და 

განხორციელებაზე. აგრეთვე ჩვენ სრულად ვაგებთ პასუხს ჩვენს აუდიტორულ 

დასკვნაზე; 

ხელმძღვანელობას სხვა საკითხებთან ერთად ვაწვდით ინფორმაციას აუდიტის 

მასშტაბისა და ვადების, აგრეთვე აუდიტის პროცესში წამოჭრილი 

მნიშვნელოვანი შედეგების, მათ შორის, შიდა კონტროლის სისტემაში 

გამოვლენილი მნიშვნელოვანი ნაკლოვანებების შესახებ. 

დანართები 

  

ფინანსური ანგარიშგების 

ფორმები და ახსნა- 
განმარტებითი 

შენიშვნები 

 ფინანსური მდგომარეობის ანგარიშგება 

 ფინანსური შედეგების ანგარიშგება 

 წმინდა აქტივების/კაპიტალში ცვლილების ანგარიშგება 

 ბიუჯეტის და ფაქტობრივი თანხების შედარების ანგარიში 

 განმარტებითი შენიშვნები 

კონსოლიდირებული 
ერთეულები 

 

 1. საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის სამინისტროს ცენტრალური 

აპარატი. 

2. სსიპ − სოციალური მომსახურების სააგენტო. 

3. სსიპ − ჯანმრთელობის ეროვნული სააგენტო. 

4. სსიპ − სამედიცინო და ფარმაცევტული საქმიანობის რეგულირების 

სააგენტო. 

5. სსიპ − ლ. საყვარელიძის სახელობის დაავადებათა კონტროლისა და 

საზოგადოებრივი ჯანმრთელობის ეროვნული ცენტრი. 

6. სსიპ − სახელმწიფო ზრუნვისა და ტრეფიკინგის მსხვერპლთა, 

დაზარალებლთა დახმარების სააგენტო. 

7. სსიპ − საგანგებო სიტუაციების კოორდინაციისა და გადაუდებელი 

დახმარების ცენტრი.  

8. სსიპ − დევნილთა, ეკომიგრანტთა და საარსებო წყაროებით 

უზრუნველყოფის სააგენტო. 

9. ა(ა)იპ − საქართველოს სამედიცინო ჰოლდინგი. 

10. სსიპ − დასაქმების ხელშეწყობის სახელმწიფო სააგენტო. 

11. სსიპ − შრომის ინსპექტირების სამსახური. 

12. სსიპ − ინფორმაციული ტექნოლოგიების სააგენტო. 

13. სსიპ − ახალგორის ბავშვთა სააღმზრდელო დაწესებულება. 

14. ა(ა)იპ − საქართველოს სოლიდარობის ფონდი. 

15. სს „ინფექციური პათოლოგიის, შიდსისა და კლინიკური იმუნოლოგიის 

სამეცნიერო-პრაქტიკული ცენტრი“. 

16. სს „საჩხერის რაიონული საავადმყოფო-პოლიკლინიკური გაერთიანება“. 

დანართი N1. 

 

   2023 წელი, ლარი 

საბიუჯეტო 

კოდი 
აღწერილობა 

მიმდინარე წლის 

დაზუსტებული 

ბიუჯეტი 

ფაქტობრივი 

ხარჯები 

ბიუჯეტის 

კოდის 

მიხედვით 

ადამიანური 

კაპიტალის 

პროგრამის 

ადამიანური 

კაპიტალის 

პროგრამის 
მითითება 

DLR-ზე 
მიმდინარე 

წლის 

ფაქტობრივი 

ხარჯები 

კუმულა-

ციური 

ხარჯები 

 27 01 01  

ოკუპირებული 
ტერიტორიებიდან 
დევნილთა, შრომის, 
ჯანმრთელობისა 
და სოციალური 
დაცვის სფეროში 
პოლიტიკის 
შემუშავება და 
მართვა 

13,711,095.00 13,806,478.16 356,880.00 455,721.00 
 1.2.1, 1.2.2, 
1.3, 1.4, 2,2, 

2.3, 4.2 

 27 01 02  

სამედიცინო 
საქმიანობის 
რეგულირების 
პროგრამა 

6,923,399.00 6,906,382.39   420  1.3, 1.4  

27 01 08 

დასაქმების 
ხელშეწყობის 
მომსახურებათა 
მართვა 

1,194,033.00 1,190,080.38 97,613.16 99,960.16 3.1.1;3.1.2;3.2 

 27 01 09  

ჯანმრთელობის 
დაცვის 
პროგრამების 
მართვა 

4,460,760.00 4,446,290.49 1,017,755.40 1,098,315.40 
 1.2.1, 1.2.2, 

1.3 

 27 01 10 

ინფორმაციული 
ტექნოლოგიების 
სისტემების 
განვითარება და 
მართვა 

9,304,022.00 9,359,817.06 528,303.54 786,838.54 
 1.2.1, 1.2.2, 

1.4, 4.2  

27 02 02 

მოსახლეობის 
მიზნობრივი 
ჯგუფების 
სოციალური 
დახმარება 

1,367,898,550.00 1,367,757,423.94 164,500.00 198,420.00 1.5.1. 

 27 03 01 

მოსახლეობის 
საყოველთაო 
ჯანმრთელობის 
დაცვა 

1,062,007,705.00 1,061,999,204.43 612,027,282.00 612,027,282.00 
 1.2.1, 1.2.2 ; 

2.3 

27 03 03 06 

იშვიათი 
დაავადებების 
მქონე და მუდმივ 
ჩანაცვლებით 
მკურნალობას 
დაქვემდებარებულ 
პაციენტთა 
მკურნალობა  

32,182,844.00 32,182,843.57 645,858.06 645,858.06 1.3 

 27 03 03 07  

პირველადი და 
გადაუდებელი 
სამედიცინო 
დახმარების 
უზრუნველყოფა 

186,382,565.00 186,722,544.05 90,500.00 116,750.00 4.3 

 27 03 03 10  

ახალი 
კორონავირუსული 
დაავადების  - COVID 
19-ის მართვა 

33,115,642.00 32,707,634.22 43,200.00 69,700.00 1.4 

27 05 01 

დასაქმების 
ხელშეწყობის 
მომსახურებათა 
განვითარება 

761,299.00 760,958.39 552,581.52 623,919.35 3.1.1;3.1.2;3.2 

27 05 03 

სამუშაოს 
მაძიებელთა 
პროფესიული 
კვალიფიკაციის 
ამაღლება 

3,879,419.00 3,879,416.90 2,522,184.46 4,603,050.38 3.1.1,3.2 

27 05 04 01 

საზოგადოებრივ 
სამუშაოებზე 
დასაქმების 
ხელშეწყობის 
მართვა 

4,185,984.00 4,182,876.99 1,260,357.95 1,260,357.95 3.1.1;3.1.2;3.2 

  სულ 2,726,007,317.00 2,725,901,950.97 619,307,016.09 621,986,592.84   

 

 

 

 

 

 

 

 

 

2023 წელი, ლარი 

პროგრამის დაფინანსების 

სხვა წყარო 

პროგრამით დაფარული 

სფეროები (აღწერილობა) 

მიმდინარე 

წელი 

აკუმულირებული 

დღემდე 

ჯანმო DLR 1.4, 2,2 2.3    172,500  

საკონტაქტო ინფორმაცია  

ვებგვერდი და 
სოციალური მედია  

https://www.sao.ge/ 

https://aris.sao.ge/ 

https://www.budgetmonitor.ge/ka 

http://www.blog.sao.ge/ 

http://www.sai.ge/main/ 

https://www.linkedin.com/company/stateauditoffice/ 

https://www.youtube.com/user/saogeorgia 

https://www.facebook.com/www.sao.ge 

ცხელი ხაზი (+995 32) 243 81 81 

ელფოსტის მისამართი sao@sao.ge 

 

https://www.sao.ge/
https://www.budgetmonitor.ge/ka
http://www.blog.sao.ge/
http://www.sai.ge/main/
https://www.linkedin.com/company/stateauditoffice/
https://www.youtube.com/user/saogeorgia
https://www.facebook.com/www.sao.ge
mailto:sao@sao.ge


სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

SAO.GE

